
Dan seluruh ahli keluarga 

Semoga tempat pertemuan kita nanti adalah di SyurgaNya kelak 

bersama KekasihNya  

 



ii 

PRAKATA PENERBIT 

Segala puji bagi Allah  yang telah mewajibkan puasa Ramadan ke 

atas umat Islam, serta menjadikan kita semua dari kalangan umat 

Nabi Muhammad , penutup dan penghulu segala para nabi dan 

rasul terdahulu ,  

Selawat dan salam kami panjatkan buat junjungan serta penghulu 

umat ini, Nabi Muhammad , kekasih Allah dan Rasul-Nya, juga 

ke atas ahli keluarga dan para sahabat Baginda , serta seluruh 

para muslimin dan muslimat yang sentiasa berusaha untuk 

menyempurnakan ketaqwaan mereka melalui ibadah puasa,  

Ammā baʿd (Adapun selepas itu): 

Pertamanya, pihak penerbit ingin memanjatkan rasa syukur 

kepada Allah  di atas tawfiq dan inayah-Nya kepada kami untuk 

menerbitkan kitab yang bermanfaat ini. Kedatangan buku hasil 

tangan Ustaz Abdullaah Jalil di dalam bulan Ramadan yang penuh 

barakah ini diharapkan dapat menyumbang kepada penambaikan 

amalan dan kefahaman masyarakat Islam dalam menjalani ibadah 

berpuasa dan menghidupkan Sunnah beribadah di bulan ini. 

Pihak penerbit ingin mengucapkan jutaan terima kasih kepada 

semua pihak yang terlibat sama ada secara langsung atau tidak di 

dalam menjayakan penerbitan ini. Insya-Allah, pihak penerbit 

akan berusaha untuk terus berkhidmat kepada bidang ilmu Shariat 

agar warisan Rasul-Nya  dan para ulama’ terus subur dipelajari 

dan diwarisi oleh umat ini.   

Semoga Allah  menerima segala ibadah kita di bulan ini 

terutamanya ṣiyām, qiyām dan bacaan al-Qurʾan serta 

mengurniakan kita rahmatNya, keampunanNya dan pembebasan 

dari api neraka. Amin Ya Rabb al-ʿAlamin. 

Penerbit, 16 Jun 2016 bersamaan 11 Ramadan 1437H. 

PENDAHULUAN 

 
Dengan Nama Allah Yang Maha Pemurah lagi Maha Pengasih. 

 

Segala puji bagi Allah, Tuhan sekalian alam, yang menciptakan 

manusia dan jin untuk beribadah kepadaNya. 

 

Selawat dan Salam ke atas Penghulu kita Nabi Muhammad , 

Penghulu para Rasul, dan ke atas ahli keluarga Baginda dan para 

sahabat Baginda  keseluruhannya. 

Ammā baʿd (Adapun selepas itu), 

Penulisan ini adalah merupakan satu usaha penulis untuk 

berkhidmat kepada salah satu daripada lima rukun Islam, iaitu 

kewajipan berpuasa di bulan Ramadan walaupun penulis bukanlah 

orang yang paling layak melakukannya. Namun begitu, hakikat 

keperluan untuk melaksanakan ibadah puasa dan menghayatinya 

serta menyempurnakan perlaksanaannya berasaskan tuntutan 

Shariat yang berulang pada setiap tahun di bulan Ramadan ini 

menjadi motivasi utama bagi usaha yang kerdil ini. Penulis 

mengusahakan penulisan ini agar dapat dijadikan rujukan asas 

bagi penulis khususnya dan pembaca amnya agar ibadah puasa ini 

dapat dijalani dengan sebaik-baiknya bersama ilmu yang diwarisi 

dari Rasulullah . 

Penulis memilih empat puluh (40) hadith yang boleh dijadikan 

tema utama buku ini kemudiannya penulis meletakkan hadith-

hadith lain yang berkaitan dengan tema hadith-hadith utama atau 

ayat al-Quran atau kata-kata para ulama’ sebagai ulasan, syarahan 

atau sokongan kepada hadith-hadith utama tersebut. Pendekatan 

sebegini dilakukan oleh penulis untuk meluaskan manfaat buku ini 

tetapi dalam masa yang sama pembaca boleh mengenalpasti isi 

kandungan terpenting berkaitan topik ini. 

Akhir sekali, penulis berdoa dan berharap agar usaha penulisan ini 

diterima oleh Allah  dengan keluasan rahmat dan ihsanNya 

sebagai amalan soleh penulis dan agar Dia memaafkan segala 

kekurangan dan kesalahan zahir dan batin penulis sepanjang 

menyiapkan penulisan ini. Dan segala teguran yang membina dan 

beradab terhadap penulisan ini adalah amat dialu-alukan. Akhir 

kata, selamat membaca, beramal dan mengambil manfaat dari 

penulisan ini. 

al-Faqīr ilā ʿAfwi Rabbih 

Abdullaah Jalil: Nilai, Isnin, 11 Ramadan 1437H.  

